
1. Phendula yonke imibuzo 1-4. 

2. Qiniseka ukuthi ulandela imiyalelo ukuze uphendule ngokufanele. 

3. Izimpendulo zakho mazihambelane nezinombolo zemibuzo. 

Umbuzo 1 

 

1 Funda lesi siqeshana bese uphendula imibuzo elandelayo. 

Bafowethu noDadewethu 

Sihlangene lapha namhlanjena ukuzobungaza ngenjabulo iqhaza eliyisimanga 

elibanjwe ngabesifazane abasemkhakheni wezolimo lapha esifundazweni sakithi. 

Ukuba khona kwethu lapha kuwukuzobonisa injabulo enkulu nokubonga esinakho 

kulaba besifazane asebekwazile ukugqashula izibopho ezehlukene ukuze 

baziphendlele indlela eya empumelelweni kulo mkhakha wezolimo. Abesifazane 

bawumgogodla wezolimo hhayi nje kuphela kulesi sifundazwe noma ezweni lakithi 

kodwa emhlabeni nje wonke jikelele, ikakhulukazi emazweni asathuthukayo. Kwaba 

yinto eyakhiwa ngabantu balo mhlaba ukuthi sibone izikhondlakhondla ezinkulu 

zosomabhizinisi kuyo yonke iminxa emkhakheni wezolimo kungabesilisa abamhlophe. 

Empeleni kufanele ngabe ngabesifazane abantu abangongqa-phambili kulo mkhakha 

futhi okuyibona abangabaholi nabaphathi bamabhizinisi ezolimo, abawalawulayo, 

uma sibheka indlela abaningi ngayo kwezolimo kwezolimo. Kodwa-ke uma 

uqhathanisa cishe nazo nje zonke izimboni emhlabeni, uyabona ukuthi lapha 

emkhakheni wezolimo kusalawula kakhulu abesilisa. Uma ubeka eceleni labo abalima 

ngenhloso yokuzondla, lo mkhakha wehlukene izigaba ezimbili zabalimi 

abangabahwebi. Kukhona labo abasazama ukuqubuka bese kuba khona 

izikhondlakhondla impela nje. Zonke lezi zigaba zisaphethwe ngabantu besilisa. 

Ngaphezulu kwalokho, abesifazane abakutholi ukubhekeleleka kahle mayelana 

nokuthola umhlaba, izinto zokulima, uqeqesho lwezolimo, ubuchwepheshe, izinsiza 

nezimakethe uma kuqhathaniswa nozakwabo besilisa. 

1.1 Phana ngamabizo amahlanu atholakala kulesi siqeshana, bese unikeza 

isakhiwo sezabizwana zawo.                                                                                          (10) 

Ibizo Isakhiwo 

  

  

  

  

  

 

 

1.2 Shono ingcwengazinhlamvu eyenzekile kule misho landelayo: 

1.2.1 Kulesi sifundazwe.                                                                                         (1) 

1.2.2 Zonke lezi zigaba ziphethwe ngabantu besilisa                                          (1)                                                                                               

1.2.3 Uqeqesho lwezolimo                                                                                                (1) 

1.3 Nikeza izabizwana zokubala ezitholakala kulesi siqeshana. 

1.3.1                                                                                                                               (1) 

1.3.2                                                                                                                           (1) 

1.4 Phana ngezakhi zamabizo alandelayo bese usho ukuthi ziyini. 

1.4.1 Esifundazweni                                                                                                  (2) 

1.4.2 Empumelelweni                                                                                               (3) 

1.5 Nikeza amagama amqondophikisa nalawa bese usho izigaba zawo:  

1.5.1 Injabulo                                                                                                            (2) 

1.5.2 Abesilisa                                                                                                           (2) 

1.6 Fingqa isiqeshana esingenhla ngamagama akho.                                                        (6) 

                                                                                                                       (Total 30) 

Umbuzo 2 

Funda lesi siqeshana bese uphendula imibuzo elandelayo. 

UZinhle yingane ezithandayo. Ukhonze ukufunda nokupheka. Kanti namakati 

uyawathanda. Uma ehamba ekuseni uwenzela ukudla. Uma engapheki uchitha 

isikhathi nawo. Kokunye udamane ahambe nawo uma eya esitolo. Lokhu 

kukhombisa indlela awathanda ngayo. Yingakho umama wakhe ehlezi ethi 

akawageze aphinde awanakekele. 

2.1 Gwalisa leli thebula ngokufaka imininingwane efanele.                            (12) 

Isenzo  Indlela yesenzo Inkathi  

Ukufunda    

Ehamba   

Engapheki   

Ahambe    

Ehlezi    

Akawageze    

2.2 Nikeza amagama amabili ayizibanjalo atholakala kulesi siqeshana               (2) 

2.3 Phana ngegama elinesihlanganiso elitholakala kulesi siqeshana                (1) 

2.4 Bhala amagama angakwazi ukuzimela abe mahlanu atholakala kulesi 

siqeshana bese usho ukuthi awuhlobo luni. 

2.4.1                                                                                                                           (1)                                   

2.4.2                                                                                                                           (1)                                                    

2.4.3                                                                                                                           (1)                                                                                                                         

2.4.4                                                                                                                           (1)                                                      

2.4.5                                                                                                                           (1)                     

                                                                                                                       (Total 20) 

Umbuzo 3  

3.1 Xoxa ngesakhiwo sendlela esabizo kanye nokusebenza kwayo emshweni.  

                                                                                                                                (10) 

3.2 Ngenjani imisindo ekuthiwa omankankane bese unikeza izibonelo zayo? (3) 

3.3 Yiziphi izimo ekunkankaziswa ngaphansi kwazo?                                        (5) 

3.4 Shono uguquko olwenzekile emagameni alandelayo bese uyalukhombisa: 

3.4.1 Inkulumo                                                                                                           (2) 

3.4.2 Ingcebo                                                                                                             (2) 

3.4.3 Imbazo                                                                                                              (2) 

3.4.4 Imfuyo                                                                                                               (2) 

 

3.4.5 Ingxabano                                                                                                        (2) 

3.5 Nkankazisa amagama alandelayo: 

3.5.1 Hlala                                                                                                                   (1) 

3.5.2 Hlaba                                                                                                                 (1) 

                                                                                                                       (Total 30) 

 

 

Umbuzo 4  

Indaba emfishane kumele iqoqeke. Ngakho-ke umbhali kumele aqikelele ukuthi 

ukhetha amagama ngendlela efanele. Ukukhethwa kwamagama kubandakanya 

ukusetshenziswa kwezaga, izisho kanye nezenzukuthi.  

4.1 Shono ukuthi uyini umehluko phakathi kwezaga,izisho nezenzukuthi 

4.1.1 Izaga                                                                                                              (5) 

4.1.2 Izisho                                                                                                             (5) 

4.1.3 Izenzukuthi                                                                                                    (5) 

4.2 Xoxa ngomehluko phakathi kwendaba eyinoveli nendaba emfishane.     (5) 

                                                                                                                     (Total 20) 

                           


